Cnoi Cil


Cnoi Cil 9

Pobl gyffredin yn gweld yr anghyffredin

Doedd dim cyhoeddiad yn y papur lleol am eni Mab y Person Perffaith.  Yn lle hynny anfonodd y person Perffaith negeswyr i ddweud am ei eni wrth rai o’r bobl amherffaith.

Bugeiliaid oedd rhai o’r rhain.  Roedden nhw wrthi’n edrych ar ôl eu defaid pan gawson nhw lond twll o ofn.  O’u blaen yn yr awyr roedd bodau disglair, a dwedodd un ohonyn nhw fod Mab y Person Perffaith newydd gael ei eni. Roedd e'n gorwedd mewn bocs bwydo anifeiliaid yn eu tre nhw!

Rhedon nhw nerth eu traed i’r dre a ffeindio’r lle. Roedd babi yno, ac er ei fod yn edrych fel pob babi arall, roedden nhw’n gwybod ei fod yn wahanol achos taw Mab y Person Perffaith oedd e.

Roedden nhw’n ddiolchgar iawn i’r Person Perffaith am anfon y bod disglair i ddweud wrthyn nhw.  Roedd popeth fel y dwedodd e.  Aethon nhw’n syth i ddweud wrth eu teuluoedd a'u ffrindiau beth oedd wedi digwydd.

Gweddïwn

Diolch mai pobl gyffredin fel y bugeiliaid oedd y bobl gynta i’th weld di, lesu. Amen

Bethan Teify

